
Seeta sa kgale se ile sa rera go boela sekeng
sa sona. Seeta se se be se bona gore mong
Wwa SoNna ga a sda se rata le gatee. Se be se
bewa kgole le tSe dingwe. Seeta se be duma
go ratwa le sona. Seeta se be se lebelela

ge mong wa sond a eya maeto, a se tSeisa
phefo.




Seeta se be se dula se lla ka gobane se be
se rwalwa fela dipuleng. Se be se rwalwa
gape le ka marageng. Tse dingwe di be di
rwalwa mo go bolokegilego. Di rwalwa fela
maemong a mabotse.




Ka mehla taba ye e be e nyamisa Seeta. Se
bona gore ga se sa ratwa.

Mong wa sona o be a se feta fela gare ga

tSe dingwe. Ge a tShepha o be a se fosetsa
kua kgakala. Seeta se be se mo lebelela ge a
phumula tSe dingwe ka lerato. A di phumulela
gore a di rwale ge a eya maeto.




Seeta se ile sa rera go sepela se ye go rokwa
ka leSela/mokgopa le le botse la gauta. Sa
ipotSiSa gore se ka ya kae? Go mang? Sa
rera go tSea leeto le letelele la go nyaka go
ipotsefatSa. Sa duma go ipona se phadima

gape.




Seeta sa leba mothong o tee fela yo a
lokiSago dieta mo motseng. Seeta ge se fihla
sa lebelela motho yo ge a Soma ka dieta. Sa
bona a dira moSomo o mobotse ka lerato.
Seeta sa mo kgopela se nyamile gore a se
thuse. Motho yo a lokiSago dieta a kgetha
leSela le lebotse la gauta leo Seeta se bego
se le duma.




Toro ya Seeta e ile ya phethagala, sa ba
botse le go feta. Sa phadima! Sa ba botse
le go feta pele. Motho yo a lokiSago dieta a
se bea pepeneneng gore batho kamoka ba
se bone. Batho ba be ba kgotsa ka moo se
lego botse ka gona. Seeta sa thaba sa tsena

tseleng ya go ya gae.

Tseleng seeta se be se opela koSana ye:
“Ke nna fela seeta se sebotse”

“Kgareng ke gauta”

“Ke opela le go feta leeba”

“Ke tlogile gae ke sa ratwe”

“Ke botse, ke seila-tSatsi”

‘ljoo! Nna wee!”




Leeba le be le theeleditSe ge Seeta se opela.
La fofela pele ga Seeta la re: “O opela botse,
efelao ka se opele botse go feta nnq, le ge o
ka leka! O botse, o a phadima, efela go opela
gonaq, lebala.” Seeta se ile sa tSeisa leeba
phefo ka gobane se be thabile kudu. Go be
go sena seo se ka mo nyamisago le gatee.

Seeta sa sepela leeto la sona la go ya gae.
Sa feta nokaq, sa sepela ka go nanabela se
sa nyake go tshilafala. Sa nanya kudu ge se
feta kgauswi le meetse. Seeta sa tSama se
opela kosana ya sona. Se be se thabile kudu.




Seeta se ile sa fihla moo go tletSego maraga.
Sa gakanega gore se tlo feta kae. Sa re se
sa gakanegile, Leeba la re palakata! “Ke be
ke SetSe koSana morago ke kwa e SetSe e
timeletSe, molato ke eng?”

“Ao! Leeba, ke mathateng. Ke kgopela
thuso”.




“Ke leetong la go ya gae, gomme ga ke
nyake go tsShilafala. Bona maraga a a
tletSego mo. Ke kgopela thuso”. Leeba la
ubula Seeta! La se ubula la fofa ka sona go
le fetiSa marageng. Seeta sa fofa-fofa ka
lethabo.




Seeta sa fihla gae se thabile. Se be se se sa
tShilafala, se sa phadima. Mong wa sona

o be a maketse. A bona gore ke seeta sa
gagwe efela a sa kgolwe mahlo a gagwe. O
be a maketse ebile a thabile.




Dieta tSe dingwe le tSona di be di thabetse
Seeta se. TSa gata ga bonolo, tSa kiba-kiba
mosito e le ge di amogela Seeta ka lethabo.
TSe dingwe tSona di be di na le mona. Di be
di se tSa thabela go bona Seeta se phadima,
e le gauta.




Mong wa seeta a thoma go rata seeta

gape. A sepela ka sona ge a eya mafelong

d maemo. Leeto la pele a se rwala go ya
konsarateng ya mmino. Mo konsarateng go
be go kopane diopedi tSe ntsi. Kamoka ba
be ba reta ka moo seeta se be bego botse ka
gond. Sa opela koSana ya sona:

“Ke botse, ke seila-tSatsi”

‘ljoo! Nna wee!”




Leeto la go latela e be e le la go ya phakeng.
Gona go be go na le dimelekeramo. Go be
go tletSe basetsana le basemane. Seeta sa
nagana gore se tla tsShilafala ka ge go be

go thunya lerole. Mong wa sona o ile emela
kua kgojana. Kamoka ba be ba reta ka moo
seetda e lego se se botse ka gona. Seeta se
be se ipoponne fela. Sa opela koSana ya
sona:

“Ke botse, ke seila-tSatsi”

‘ljoo! Nna wee!”




Leeto la boraro la ba iSa moketeng wa
lenyalo. Mo lenyalong go be opelwa dikosa
tSe bosana tSa lenyalo. A tSwela mosadi

ka seeta sa gauta. Batho ba fetSa ba se sa
opela ba bogetse seeta sa gauta. Monyadi
le monyadiwa ba Sala ba maketse le bona.
Batho ba be ba reta ka moo seeta se le go
botse ka gona. Seeta se be se ipoponne fela.
Sa opela kosana ya sona:

“Ke botse, ke seila-tSatsi”

‘ljoo! Nna wee!”




Seeta se be se ratega kudu. Ka leeto la go
latela ba leba lewatle. Seeta sa nagana gore
se tla tShilafala. Mong wa sona a emela kua
kgojana, a se batamele lebopong. O be a sa
nyake seeta se tsShilafala. Seeta sa ipopona.
Sa opela kosana ya sona: “Ke botse, ke
seila-tSatsi”

‘ljoo! Nna wee!”

Mathapameng a mangwe le a mangwe mong
wa seeta o be a se phumula. A se phadimisa
gore gauta e benye kudu. Seeta sa ikwa
gore le sona se a ratwa. Seeta sa thabiswa
ke go boela mokgobong wa dieta. Seeta

sa ipopona. Sa opela kosana ya sona: “Ke
botse, ke seila-tsatsi”

‘ljoo! Nna wee!”




Mong wa seeta a se rwala a ya mo go
lokiSwago dieta. Yena le seeta sa gagwe
ba ya go leboga monna wa go lokisa dieta.
Mong wa seeta o be a thabetSe go ba le
seetda se se botsebotse. Seeta sa leboga ge
se boetSe sekeng.

Seeta sa ipopona. Sa opela kosana ya sona:
“Ke botse, ke seila-tsatsi”

‘ljoo! Nna wee!”




